
AWE MAINTA A KUMINSA KU TRABOUNAN DI MANTENSHON RIBA WEG
NAAR WESTPUNT

Willemstad - Minister di Trafiko, Transporte i Planifikashon Urbano Sefior Earl Balborda i
Servisio pa Obra Publiko, den koperashon ku koperashon ku Departamentu Tekniko di
Polis di Trafiko ta anunsia ku entrante awe, djarason 21 di augustus, ta realisa trabounan di
mantenshon riba parti di Weg naar Wespunt. Esaki ta relashona ku trabounan di e mega-
projekto Inhaalslag.

E trabounan ta tumando luga for di entrada di Grote Berg te mas o menos na altura di
Landhuis Daniel i ta plania pa dura 5 siman. E trabounan aki ta na enkargo di e konsorsio
Curacaose Wegenbouw Maatschappij (CWM) i MNO-Vervat BV.

Na momentu ku e trabounan ta tumando luga tin kamindanan alternativo i tin borchinan di
indikashon pa mustra e kambionan nesesario. Tur kas den bisindario lo keda aksesibel pa
habitantenan.

Servisio pa Obra Publiko, Departamentu Tekniko di Polis di Tréfiko i kontratistanan ta pidi
tur outomobilista pa tene debido kuenta ku e kambionan i kore ku koutela. Tambe ta gradisi
tur habitante i usuario pa nan komprenshon i koperashon.

Pueblo di Korsou por sigui tur dltimo desaroyonan di Minister Balborda di Tréfiko,

Transporte i Planifikashon Urbano via di su pagina di Facebook ‘Earl W. Balborda, Minister
VVRP".

